
Isilkeriak 
T X I L L A R D E G I 

«EZKERRA»ren 
izenean mintzo omen den mul-
tzo bitxi batek, ez du Ianaev-en 
kolpea inolaz ere gaitzetsi nahi. 
Inor gaitzestekotan, Gorbatxev 

dute gaitzesten. «sozialista ez delako». Perestroikak 
ekarri du, hain zuzen, marxismo-leninismoaren 
amaia; bidenabar Bush-i eskuak libro utziz. Beste 
inor gaitzestekotan, jakina, Boris Yeltsin «super-es-
kuindarra» doa zakarretara; merkatu librea legeztatu 
nahi duela garbi bartago. Estonia, Letonia eta Litua-
nia aintzakotzat hartu duenean ere, badakigu «ko-
lonia gisa» baliatzekotan egin duela «damutu» urde 
horrek. Hain zuzen ere, «miresgarria» izan da KG-
Bak eta Ianaev-ek prestatu eta burutu duten kolpea: 
hiru hil bakarrik (Tejerok gutxiago, baina hau ez da 
aipatzen)... Baina, horretara, ESSBan gertatu dena 
azaldu ezina da. Hura «hala ere egoera sozialista» 
baldin bazen, nola uler daiteke herritarrak miloika 
jendilaje lotsagarri horien alde azaltzea? Fenomeno 
bera gertatzen da albaniarren artean. «Mendebalde-
ko paradisura» datoz trumilka, ezagutu duten 
«sozialismo»tik ihesi. Zer da paranoia bitxi hori? 45 
urtez handik eta hemendik paradisua huraxe zela 
entzun ondoren, ondorioa, hanka egitea! Irrazionala. 
Hori guztia somatuz, «ezkerra»ren izenean mintzo 
omen diren batzuk, hautu hau egin dute: «Isil gai-
tezen!». Ekialdean azkeneko mende-erdi honetan 
gidan egon dena despotismo hutsa eta hilgarria izan 
dela sinetsi ezinik, isilik. Kontu hauek, ordea, ez dira 
gaurkoak. Russell eta Sartre ez dira atzokoak; Trots-
ki ere ez. Khrustxev-en Txosten famatua. aspaldiko 
kontua da. Anti-marxistak psikiatrikoetan amaitzea, 
ez da CIA-ren ipuina. Eta naizo-arazoak konpontze-
kotan itoketa demografikoa erabiltzea, Moskuk as-
paldidanik erabilitako sistema da. Letoniako eta Es-
toniako egoera ulertzeko, bertako demografi-datuak 
irakurtzea besterik ez da behar. Baina irakurtzeko 
adorea behar da izan. Eta «ezkerra»ren izenean min-
tzo diren batzuk... ez dute. 




